
A estrutura da obra fai im-
posible non lembrar as cinco 
horas co defunto Mario, pois 
o relato, circular, biografía 
dunha ausencia,reconstrúe o 
devir dun personaxe e da súa 
época a partir dos recordos 
que,concentrados no tempo 
do derradeiro adeus,veñen á 
mente de quen con el com-
partira a vida.Aquí,nada que 
ver coa rosmona de Carmen,
dúas son as virtuais viúvas 
que, afastadas unha doutra 
no cemiterio,se despiden sen 
reproches do seu home.Este,
Senén –Ismael na contraca-
pa–,dedúcese honrado, tími-
do, culto, idealista, falto de 
ambición, dialogante, inimi-
go de alardes, consecuente,
nobre e incomprendido pró-
cer da esquerda e e mais 
amable neto e alumno e ami-
go, profesor, libreiro, e aínda
amante e pai.O inmaculado 
retrato que da personalidade
do finado traza a súa primei-
ra muller,nai do díscolo fillo,
unha morena progre e con-
traditoria,compañeira de xu-
ventude e partido que nunca
superou a ruptura, coincide,
a pesar das diferentes cir-
cunstancias e diferencias,co 
que se deriva das lembranzas 
da segunda, unha loira, moi-
to máis nova,
plácida e me-
surada, de fa-
milia burgue-
sa, que é nai 
dunha prag-
mática filla.As 
dúas recor-
dan e obsér-
vanse sen ollarse,cunha mes-
tura de comprensión e ciú-
mes. 

O relato das crises familia-

res deste triángulo
sentimental com-
posto por intelec-
tuais de clase me-
dia, ideoloxica-
mente comprome-
tidos, transcorre co 
pano de fondo do 
evoluír histórico e
plural –entre a con-
signa e a tese,entre 
irmandistas e dina-
miteiros– do activis-
mo nacionalista.
Máis o menos coin-
cidindo coa vida de 
Senén, desde que o 
personaxe coñece,
de neno, en Teis e 
por boca da súa 
avoa,que son los ro-
jos, pasando pola súa 
efervescencia revolucionaria 
na facultade durante os de-
rradeiros anos do franquis-
mo, e mais o seu recoñece-

mento políti-
co como teó-
rico nos pri-
meiros da 
transición –
coa posterior 
traizón e de-
puración por 
parte do pro-

pio partido,o que o leva a se-
guir mantendo a súa louvada 
dignidade no ostracismo–,
ata a súa inesperada enfermi-

dade 
e morte,
que, por suposto,
encara dun xeito tan exem-
plar,discreto e edificante co-
mo cabería esperar nel. O 
personaxe mantense sempre 
fiel aos seus ideais de conse-
cución da independencia,
sen deixar de aprezar, na súa 
rectitude que o actual anqui-
losamento e falta de cohe-
sión propician o desencanto,
e de que este pode derivar,
por unha banda, nun aban-
dono por falta de interese ou,

por outra,á meditada xustifi-
cación do terrorismo por ex-
ceso de convicción. 

No texto poden sinalarse 
abondosos tópicos e estereo-
tipos;e mesmo estes,quizais,
necesitados de certo aggior-
namento. Podería apórselle,
tamén, a falta dunha emo-
ción ou conflicto,do estalido 

da sorpresa,de algo máis 
escuro que tense o argu-
mento, alén dos proble-
mas da paternidade ou 
de mesturar a política 
coa parella (a trama rela-
tiva á detención do mozo 
promete intensidade,
mais semella difusa canto 
a resolución e consecuen-
cias). Evidentemente, o 
pracer lector depende, en 
gran parte,da empatía cos 
personaxes, mais, aínda 
que unha sexa dos que go-
zou ao sorprender ao sim-
pecado Senén facendo 
uunha falcatruada coa titu-
laridade do negocio,resulta 
indiscutible e de xustiza ala-
bar a elegante arquitectura 
narrativa desta novela,onde 
o autor engarza, impecable-
mente,os tempos e os discur-
sos,presenta con realismo as 
situacións, e nunhas vívidas 
postas en escea fai participar 
un ben afinado coro de vo-
ces.Se a alguén non lle con-
vence, non será porque non
estea ben escrita 

Iso si: penso que o título 
non resulta demasiado 
atraente,e mais aínda un tan-
to desconcertante, visto o 
contido e a penas albiscadas 
as alpargatas. 
PORTAS, Manuel,Amor en 
alpargatas, Ed. Xerais,Vigo,
2015, PVP. 16,65 €

Biografía dunha 
ausencia 

Unha elegante arquitectura narrativa 
DOLORES MARTÍNEZ TORRES

O poemario de Laureano 
Xoaquín Araújo Cardalda 
(Berna, 1964), Os días conde-
nados, obtivo o II Premio de 
Poesía Gonzalo López Aben-
te e supón o bautismo dunha 
primeira flor do seu maxín 
poético. Dividido en tres sec-
cións, cada unha delas vai 
precedida dun caudaloso 
conxunto de citacións litera-
rias que nos revelan a ampli-
tude dos seus intereses estéti-
cos, a indubidábel preferen-
cia das súas lecturas e, en 
consecuencia, as influencias 
que ao longo dos versos po-
demos advertir e comentar. 
Elas son sempre múltiplas, 
transcritas nos distintos idio-
mas orixinarios (italiano, in-
glés, alemán, portugués...), o 
que amplía os horizontes da 
escrita e a nosa xeografía 
sdntimental. Estas voces cita-
das encabezarán (ou mesmo 
se incrustarán) os textos poé-
ticos nun diálogo de perma-
nente fecundidade. O que 
percibimos de inmediato e 
destaca no quefacer artístico 
do noso creador é a fulguran-
te precisión verbal que mane-
xa, a traballada exactitude 
dos símbolos, o laborioso ful-

gor das metáforas: 
“Cal será ese lugar 
sen destino,/ese 
punto privado de to-
da densidade/no 
que a palabra nos 
desordena?” 

O segundo aspec-
to que podemos sa-
lientar é o ton pudo-
rosamente conversa-
cional de moitas das 
composicións que 
deixan entrever un 
mundo de sufrimen-
tos distantes e de tem-
pestades próximas: “A 
túa voz perdeute/e 
apenas insiste en volver habi-
tarte”. A felicidade verbal que 
achamos nestas páxinas 
complétase con pezas de for-
te destreza compositiva, co-

mo en “Ca-
ra ao inverno”, onde descu-
brimos nas estrofas a estrutu-
ra dos haikus e, en intenso 
contraste, o dilatado versícu-
lo en “Ich teile mit, dass”, ou a 

disposición paralelística en 
“Houbo tempos”, ou a salmo-
dia insistente de “Mala lama” 
ou “Permiso denegado”. 

Nun volume tan variado 
como o que estamos a co-
mentar non podía faltar un 
dos recursos máis queridos 
pola poesía da modernidade: 
a enumeración. Achámola, 
por exemplo, nun dos poe-
mas máis emocionantes do 
libro, “Estela”, onde podemos 
ler: “As casas brancas,/as rúas 
desiguais, estreitas, quietas,/as 
brisas miúdas nas esqui-
nas,/un libro aberto esperan-
do baixo o sol dunha terra-
za,/un vello entrando para so-
ñar na sesta”. Parafraseando a 
afirmación de André Bon-
nard, se a forza explosiva da 
alma tende á destrución das 
fatalidades que a oprimen, a 
súa verbalización consecuen-
te (impuramente destrutiva) 
é enxendradora dunha nova 
escrita. Podemos comprobalo 
en cada unha das follas dun 
autor que, con raro valor, nos 
afilia ao gozo das palabras. 
ARAÚJO CARDALDA, L.X., 
Os días condenados, Ed. 
Xerais, Vigo, 2015,  
PVP. 12, 50 €

Para unha  
nova escrita 

Afiliados ao gozo das palabras 
ROMÁN RAÑA

Ruth Krauss (Baltymore,Maryland,Estados 
Unidos,1901-Wesport,Conneticut,Estados Uni-
dos,1993) creou en 1948 unha pequeniña his-
toria protagonizada por osos acompañada 
dunhas ilustracións de Phyllis Rowand. Esta 
publicación reeditouse en 2005, mais desta 
volta con Maurice Sendak na ilustración.Esta
obra de Krauss era Osos, un dos títulos entre
os moitos que esta produtiva escritora norte-
americana dirixiu aos lectores máis novos que 
agora nos achega Kalandraka nunha tradu-
ción de Xosé Ballesteros e Silvia Pérez. 

Unha historia para cativos sen case texto,
apenas unhas palabras e unhas onomatopeas,
que xunto ás imaxes 
permiten idear unha 
narración individual 
completa. Un sinxelo 
desenvolvemento, un 
can quítalle a un ne-
no o seu osiño de pe-
luche, o seu compa-
ñeiro de sono,xusto á 
hora de ir durmir.Ao 
momento, un grupo 
de osos aparecen en 
diferentes situacións,
a maioría delas im-
pensables para un 
oso, co obxectivo de 
entorpecer a fuxida 
do can até que un final entrañable fai imperar 
o sentido común grazas á inocencia do neno. 

O ritmo deste conto ilustrado semella vir 
marcado polo movemento e polo dinamismo 
que agroman da ilustración,os osos correndo 
xunto ao 
can e o 
neno im-
p i d e n  
que nos 
achegue-
mos a un 
p e n s a -
mento es-
tático, e é 
que en 
esencia a 
historia é 
esa, unha per-
secución, unha 
brincadeira de osos. 

O neno ten un protagonis-
mo especial nesta reedición, mais 
non polo seu peso na historia senón polo xei-
to que tivo de ser ilustrado.Sendak trae a este 
álbum,para enriquecelo de maneira plástica,
a Max,o protagonista incomprendido,que are-
laba ser un monstro, de Onde viven os mons-
tros? a obra escrita e ilustrada por el en 1963 e
tamén publicada por Kalandraka,un conto do 
autor estadounidense de orixe polaca cuxo 
personaxe principal, igual ca en Osos, tamén 
se amosaba vestido de lobo e que foi levado 
ao cinema en 2009 nun filme de Spike Jonze. 

Chéganos este clásico grazas a Kalandraka 
e,baixo a aparencia dunha obra sinxela en ex-
ceso, permítelles aos adultos guiar os peque-
nos lectores cara a un segundo nivel de lectu-
ra que trate por exemplo conceptos coma os
celos, e as reaccións que estes poden provo-
car en quen os sente,ou os sentimentos de per-
soas e animais e a súa importancia fronte á 
das cousas inmateriais. 
KRAUSS, Ruth/SENDAK, Maurice, Osos, Ed.
Kalandraka, Pontevedra, 2015, PVP. 13 €

Brincadeira  
de osos 

Con dinamismo arreo 
PAULA FERNÁNDEZ

O volume 
conclúe cun 

final moi 
entrañable,

grazas á 
inocencia do 

nenoO autor sabe 
engarzar os tempos 
e mais os discursos

